
〈效。昨代歸於泗水。因得請於光山。腹背之毛。分不增於逺翮。口耳之學。聊自養於㣲軀。咫尺鄉閭。優游物扃。作踈閑之身計。期終畢於天年。豈謂聖〉

〈眷尚回。周行引重。不使廢去。未諧私謀。旋領職於富川。仍遷曹於右棘。而况司農繫乎重寄。歷代謂之大官。竊省匪能。曷臻斯地。此盖某官。借名特〉

〈甚。推庇殊深。天幸雖至。而不敢自盈。官責愈髙。而第知加懼。戒存肺腑。何必循墻。事極慮思。願忘閉閣。仰答生成之賜。俯全按舉之威。懇欵所潜。指〉

〈陳奚究。廷評謝授官狀。右某啓。伏蒙聖恩授前件官。仰冒寵靈。就安里落。皆自吹嘘之力。載華衰朽之踪。愧荷所深。指名奚究。清江三孔集到〉

〈任謝執政狀。越從支郡。更剌大州。受任踰涯。撫躬知懼。伏念某。志雖好古。才不逮人。偶於患難之餘。獲從英俊之後。叨塵近列。愧負明恩。屢請為〉

〈藩。亦圖自效。尋上宣城之綬。稍揚章浦之舲。盡涉江圻。值秋瀾之漲溢。少休官舍。當歲事之豐穰。己與吏民。共安職業。此盖某官。以研畿致用之學。〉

〈輔繼聖配天之功。甄叙衆賢。一於公義。顧瞻雅俗。臨以。從官。遂令不敏之資。亦冒長人之寄。器有小大。方懼於顛躋。政貴中和。亦期於勉强。誓殫蹇〉

〈淺。仰答陶鎔。代太守謝許推官狀。竊讅令似。妙年射策。精選中科。驩動家庭。美騰士論。某官。潜心於學。飾吏以文。及時欲立於功名。教子不忘〉

〈於詩禮。餘風及後。已成新美之才。便殿傳名。遂預俊賢之第。仕將行道。禄亦逮親。足明經術之脩。不負義方之訓。首承推借。良切感藏。謝得。觧秀〉

〈才狀。嘗謂。方今之士類最盛。諸郡之歲貢甚廉。揜之以倉猝之成。落者有紛紜之衆。負材而黜。則自足收後效。無藝而中。則何以弭群言。是非赴〉

〈舉者之重輕。實繫主文者之榮辱。故夫端毫定次。盥手剝封。見一有望之人。以為亡涯之喜。如得在已。相慶以言。伏惟某人。以勤勞之心。輔明敏之〉

〈性。浩乎學問之積。萃矣議論之髙。如某。荒薄之資。何以當考校之柄。惟其自勵不敢少輕。譬弋者之張弓。忽連鴻鵠。猶釣夫之垂餌。遽獲鯨鯢。出於〉

〈偶然。非其力也。而蒙曲垂謙德。首賜長緘。歸功於不肖之軀。用何報甚盛之意。眷官覆實。天陛程能。冀餘勇之必先。當大敵而不衄。璠璵被采。下和。〉

〈免則足之憂。騏驥見收。伯樂無失鑒之誚。實心所望。指日以須。文同丹淵集謝運。使按巡狀。右某。近煩使節。逺按州麾。簿領猥叢。綱條棼他。重勞〉

〈檢詰。悉免譏訶。豈惟不肖之蒙休。抑亦群僚之甚幸。此盖運使少卿寬於臨下。誠以接人。念其間有所未周。盖於理實亦可恕。使新後效。與霽嚴威。〉


〈髙軒遽還。畏途正熾。計神明之所祐。想福履之尤佳。某。限守郡符。阻趨賓闥。其諸感佩。莫盡宣言。謹奉狀起居兼謝。謹録狀上。謝成都運判太博〉

